
Nunatsinni meeqqat angerlarsimaffiup avataanut inissiisarnermut atatillugu 

aningaasartuutit annertuumik annertusiartuinnartunut qanoq 

annikillisaasinnaanerluta, immikkut ilisimasallit suleqatigiissitaq piviusorsiortunik 

innersuussisussatut pilersinneqarnissaat anguniarlugu Naalakkersuisut 

peqquneqassasut Inatsisartunut aalajangiiffigisassatut siunnersuut. Tamanna 

kommuunit angerlarsimaffiup avataanut inissiisarnernut 

aningaasartuutigisartagaannut annertusiartuinnartunut annikillisaanissaq 

siunertaralugu. Innersuussutit meeqqat inerikkiartornerannut, toqqissisimanerannut 

aammalu illersorneqarnerannut innarliissanngillat. Innersuussutit UKA 2024 

nallertinnagu saqqummiunneqassapput. 

Inatsisartunut Ilaasortaq Bjørk Lange Olsenimit, Demokraatit, saqqummiunneqartoq 

 

pillugu 

 

Ilaqutariinnermut Peqqissutsimullu Ataatsimiititaliap 

 

siunnersuutit aappassaaneerneqarnerannut 

 

ISUMALIUTISSIISSUTAA 

 

 

 

Ataatsimiititaliaq suliarinninnermini uku ilaasortarai: 

 

Inatsisartunut ilaasortaq Mala Høy Kuko, siulittaasoq 

Inatsisartunut ilaasortaq Bjørk Lange Olsen, siulittaasup tullia 

Inatsisartunut ilaasortaq Doris J Jensen  

Inatsisartunut ilaasortaq Dines Mikaelsen 

Inatsisartunut ilaasortaq Mikivsuk Thomassen 

Inatsisartunut ilaasortaq Eqaluk Høegh 

Inatsisartunut ilaasortaq Knud Mathiassen 

UKA2023-imi oktoberip 11-ani 2023-imi siullermeerinerup kingorna siunnersuut 

ataatsimiititaliamit misissorneqarpoq. 

 

 

Siunnersuutip imarisaa siunertaalu 

Meeqqanik angerlarsimaffiup avataanut inissiisarnermut atatillugu aningaasartuutinut 

annertusiartuinnartunut qanoq annikillisaasinnaanerluta immikkut ilisimasallit suleqatigiissitat 

innersuussisussatut pilersinneqarnissaannut Naalakkersuisut peqquneqassasut 



 

01.11.2023 UKA2023/111 

 

2 

____________ 

UKA2023/111 

J.nr.: 01.38.01.03-00188 

J.nr.: 01.25.01/2023EM-LABU-00111 

 

siunnersuuteqartup siunnersuuteqarnermigut kissaatigaa. Innersuussutit meeqqanut 

kingunerluuteqannginnissaat siunnersuuteqartup kissaatigaa.  

 

Siunnersuutip Inatsisartunit siullermeerneqarnera 

Siunnersuut tapersersorluarneqarpoq, immikkulli ilisimasallit katitigaanerat pillugu 

oqallittoqangaatsiarpoq aammalu pitsaaliuilluni inissiisarnernut tunngatillugu 

pinaveersaartitsilluni suliniutit oqallisigineqarlutik. 

 

Siullermeerinninnermi Naalakkersuisut imaattumik allannguutissatut siunnersuuteqarput: 

 

Sullissinermik suliassaqarfimmut siunissaq ungasinnerusumut isigisumut 

ataatsimoorussatut pilersaarummut ilaasutut Naalakkersuisut meeqqat 

angerlarsimaffiup avataanut inissinneqartarnerannut aningaasartuutit 

annertusiartuinnarnerat qanoq millisarneqarsinnaaneranik 

innersuussuteqarsinnaanerannut Inatsisartut aalajangiiffigisassaattut siunnersuut. 

Innersuussutit meeqqat ineriartornerannut, atugarissaarnerannut inatsisitigullu 

isumannaatsuutinneqarnerannut innarliissanngillat. UKA 2024 nallertinnagu 

innersuussutit saqqummiunneqarumaarput 

 

Tamanna tunngavigalugu immikkoortoq ataatsimiititaliami suliarineqartussanngorlugu 

innersuunneqarpoq. 

 

Sassartitsineq 

MIO ataatsimiititaliamut sassartinneqarpoq, matumani siunnersuummut isummersuutai pillugit 

ataatsimiititaliap ilaasortai ilisimatinneqarlutik. MIO pingaarnertut saqqummiuppaa meeqqat 

isumaat tusaaniarneqartarnissaa, pingaartumilli meeqqat angerlarsimaffiup avataanut 

inissinneqarsimasut suliap ingerlateqqinneqarnerani akuutitsineq pingaaruteqartoq. 

Akuutitsinerlu aaqqissuulluakkamik ingerlanneqartariaqartoq. Tamatuma saniatigut MIO-miit 

tusagassiortunut nalunaarut 5.oktober 2023-mi nassiussaa ima qulequtalik 

innersuussutigineqarpoq: “SUNAMITA SIULLIUSSAVA? MEEQQANUT PITSAANERPAAQ 

IMALUUNNIIT ANINGAASATIGUT SIPAARUTISSAT?” 

 

Siunnersuutip aningaasatigut kingunerisassai 

Inatsisartut suleriaasianni § 33, imm. 1-imi allassimavoq siunnersuutip 

piviusunngortinneqarnissaanut aningaasaqarnikkut allaffissornikkullu kingunerisassat 

siunnersuummut nalinginnaasumik oqaaseqaammi allaaserineqassasut.  

 

Siunnersuutip piviusunngortinneqarnissaanut aningaasatigut kingunerisassai siunnersuutikkut 

taamaalilluni oqaatigineqartoq naapertuuttuusoq ataatsimiititaliamit maluginiarneqarpoq, 

taamaaliornikkut aningaasartuutit AC-fuldmægtigip ukiunut marlunnut aningaasarniai 1 

million kr.-t qaangernagit naleqarnissaa naatsorsuutigineqarluni. Ataatsimiititaliaq tassunga 

oqaaseqaatissaqanngilaq. 

 

Ataatsimiititaliap siunnersuummik suliarinninnera   

Naalakkersuisut allannguutissatut siunnersuutaat allannguisuunnginnissamut piumasaqaammut 

naapertuuttoq aallarniutigalugu ataatsimiititaliap oqaatigissavaa. Ataatsimoorussamik 

pilersaarut pillugu siunissaq qaninnerusoq ungasinnerusorlu eqqarsaatigalugit sullissinermik 

suliassaqarfimmut aaqqiissutissatut siunnersuutinik suliaqarfiit akimorlugit suleqatigiissitamik 

pilersitsisoqarnissaanik siunnersuummik suliaqartoqassasoq Naalakkersuisut 

akissuteqaatiminni allapput. Taamaattumik suleqatigiissitap suliassai siunnersuutigineqartumut 

matumunnga ilanngunneqassasoq siunertaavoq. 

 

Ilisimaleriikkat pineqartumullu iliuusissatut pilersaarutit pillugit oqallittoqangaatsiartoq 

ataatsimiititaliamit maluginiarneqarpoq. tamatumunnga atatillugu aningaasartuutit 

annertusiartuinnartut aammalu kommunit aningaasartuutaasa annikillisinneqarnissaannut 

qanoq sulisoqarsinnaanera sammineqarpallaanngimmat siunnersuuteqartup pingaartillugu 

oqaatigaa. 

 

Ataatsimiititaliap inassuteqaatai  

•  Ataatsimiititaliami amerlanerussuteqartut Inuit Ataqatigiinnersut, Siumumeersut, 

Demokraatineersullu Naalakkersuisut allannguutissatut siunnersuutaat 

akuerineqassasoq inassutigaat 

• MIO-mit oqariartuutigineqartut Naalakkersuisut suleriaqqinnissaminni 

eqqumaffigissagaat ataatsimiititaliamit kaammattuutigineqarpoq 

Taamatut oqaaseqarluni isumaliutissiissummilu allassimasutut paasinnilluni matumuuna 

siunnersuut ataatsimiititaliap aappassaaniigassanngortippaa. 

 

 

 

 

 

 

 

 

 

Mala Høy Kúko 

 Siulittaasoq 

 

 

 

 

 

 

 

 

Bjørk Lange Olsen 

Siulittaasup tullia 

 

 

Doris J. Jensen 

 

   

 

 

 

 

 

Dines Mikaelsen  

 

Eqaluk Høegh 

 

 

 

 

Mikivsuk Thomassen 

 

 

 

 

 

 

Knud Mathiassen 

 
 
 
 
 
 
 
 
 
 
 
 
 


